
Simula sa Hulyo 11, 2016,  ang lahat ng employer ay dapat magbigay ng bayad na earned  
sick leave sa bawat empleyado  (kasama ang mga contractual at part-time na empleyado) 
na nagtatrabaho nang hindi bababa sa (2) oras sa mga lugar na sakop ng mga heograpikong 
hangganan ng Lungsod ng San Diego. 

 
Nalalapat ang mga kinakailangan sa earned sick leave, na nakasaad sa Earned Sick Leave 
and Minimum Wage Ordinance No. O-20390 ng San Diego sa mga empleyadong nasa AT 
wala pa sa hustong gulang na nagtatrabaho sa loob ng (2) oras o higit pa sa isang linggo ng 
pagtatrabaho sa mga lugar na sakop ng mga heograpikong hangganan ng Lungsod.   
Dapat bigyan ng mga employer ang mga empleyado ng isang (1) oras ng earned sick leave 
para sa bawat tatlumpung (30) oras na kanilang pagtatrabahuhan sa mga lugar na sakop ng 
mga heograpikong hangganan ng Lungsod ng San Diego. Magsisimula nang makaipon ng 
earned sick leave ang mga dati nang empleyado sa Hulyo 11, 2016. Ang mga makukuhang 
empleyado pagkalipas ng Hulyo 11, 2016 ay magsisimulang makaipon ng sick leave sa petsa 
ng pagsisimula ng kanilang trabaho. Magagamit na ng mga empleyado ang kanilang naipong 
earned sick leave simula sa Hulyo 11, 2016 o pagkalipas ng kanilang ikasiyamnapung (90) 
araw sa trabaho, alinman doon ang mahuli. Maaaring gumamit ang mga empleyado ng 
earned sick leave para sa mga dahilang inilalarawan sa Seksyon 39.0106(a) ng Ordinansa, na 
kinabibilangan ng, ngunit hindi limitado sa oras para sa kanilang sariling medikal na 
pangangalaga o para sa medikal na pangangalaga ng kanilang kapamilya. 
 
Hindi maaaring gantihan ng isang employer ang isang empleyado kapag ipinahayag niya ang 
anumang mga karapatang nakasaad sa Ordinansang ito.   Kung lalabag ang mga employer 
sa naturang Ordinansa, maaaring magsampa ng kaso ang mga empleyado o maghain ng 
reklamo sa Minimum Wage Enforcement Office ng Lungsod ng San Diego.  Ang Lungsod ay 
maaaring magsagawa ng anumang mga makatuwirang hakbang na kinakailangan sa 
pagsisiyasat ng mga pinaghihinalaang paglabag.    May karapatan ang Lungsod sa lahat ng 
legal at naaangkop na danyos para sa anumang paglabag sa Ordinansa, kasama ang 
pagpapataw ng mga multang hanggang $1,000 para sa bawat paglabag, pagbibigay ng back 
pay o bayad-pinsala, pagpapanumbalik sa dating tungkulin at iba pang pagbabawal sa isang 
pagkilos (injunctive relief). 

 
Kung mayroon kang mga tanong, kung kailangan mo ng karagdagang impormasyon o kung 
sa palagay mo ay hindi ka binabayaran nang tama, mangyaring makipag-ugnayan sa iyong 
employer o bisitahin ang website ng Minimum Wage Enforcement Office ng Lungsod ng San 
Diego sa. 

